
శ్రీరామాయణము






తనయింట మెలఁగునో - దక్షిణానిలము

లినుఁడు కాయునొ - వెండి యెండలీవీట 

కురియునో వానలు - కొలఁదికి మీఱ! 

చరియింపవచ్చునొ - శమనుని కిచట? 

వెలుఁగునొ సెలవీక - వీతిహోత్రుండు? 

కలఁగునొ వారధి - కడలుబ్బి మొరసి? 

ఉరుమునొ మేఘంబు - లురువడిగాగ? 

శిరములెత్తునొ మ్రోల - శేషాహియైన? 1940

యేఋతువుల ఫలి - యించు వృక్షంబు

లేరు చాల్సోకక - యిల పంట పండు

వాడనేరవు చుట్టి - వైచినపువ్వు

లీడెవ్వరీ రాక్ష - సేంద్రుని కబల!

నీవెంత? యతడెంత - యెక్కడికెక్క

డావల నీకెద్ది - యాధార మొకటి?

చెప్పినయట్ల చే - సినగాని నీకుఁ

దప్పిపోవచ్చునె - తమచేతఁ జిక్కి?

తెగఁ జాలకున్నచో - దెలియకున్నావు

దిగమ్రింగుదునొ పట్టి - తిత్తి యొల్పుదునొ! "

అనునంత మఱికొంద - రాచుట్టుఁ జేరి

జనకజఁ జూచి రో - షమున నిట్లనిరి

" అడవులలోపల - ననదయై చిక్కి

యిడుములఁ బడి నిన్ను - నెడవాసి నపుడె

బ్రతుకునొ బ్రదుకఁడొ - భామిని! యట్టి

యదవమానిసి యడి - యాసలేమిటికి? 

ఈతనిఁ జేపట్టి - యేనాడునీదు

